
					এই পাতাটির মুদ্রণ সংশোধন করা প্রয়োজন। 
8షి .
এই জনপদে অবস্থিত মূৰ্ত্তিনিচয় মধ্যে অধিকাংশই, বর্ণিত দুইটা ভগ্ন নিকেতনের অভ্যন্তরে ও সমীপে স্থাপিত আছে। সেই সমস্তের মধ্যে শঙ্খচক্র-গদা-পদ্মধারি চতুভুজবিশিষ্ট দুইট প্রকাণ্ড নারায়ণ মূৰ্ত্তি এবং তৎতুল্য আকৃতির যে এক দ্বিভুজমূৰ্ত্তি আছে—এই তিনটী মূৰ্ত্তিই উল্লেখ-যোগ্য। কারণ এই স্থানে অবস্থিত মূৰ্ত্তিনিচয়ের মধ্যে উক্ত মূর্ভিক্রয়ই সৰ্ব্বাপেক্ষ সুচারুরূপে নিৰ্ম্মিত এবং আকারে বৃহৎ । *
তথাকথিত বিষ্ণু মূর্তিদ্বয়ের শিরস্ত্রাণ তিব্বত দেশীয় বৌদ্ধধৰ্ম্ম যাজক লামাগণের শিরস্ত্রাণের অনুরূপ। এবংবিধ শিরভূষণে ভূষিত আরও কতিপয় মূর্তি গয়া জিলার মধ্যে পরিলক্ষিত হয়।
দ্বিভূজ বিশিষ্ট যে মূর্তির বিষয় উল্লেখ করা হইল, ইহার বাহুদ্বয় কফোনী পৰ্য্যন্ত ভগ্ন ; সম্ভবতঃ ইহাও বুদ্ধমূর্তি হইবে। এই মূর্তি প্রাগুক্ত দুইটী প্রস্তর নিৰ্ম্মিত নিকেতনের ভগ্নাবশেষ মধ্যস্থ একটর পশ্চাৎবর্তী প্রাচীর বেষ্টনী মধ্যে অবস্থিত। ইহার উভয় পার্থে বহুসংখ্যক ক্ষুদ্রাকারের প্রস্তর নিৰ্ম্মিত মূর্তি স্থাপিত রহিয়াছে। সেই সমুদয়ের মধ্যস্থ অধিকাংশ মূৰ্ত্তিই ক্ষয় প্রাপ্ত কিংবা ভগ্ন। উক্ত মূর্তি এবং পূর্বে যে দুইটা চতুভূজ বিষ্ণুমূর্তির বিষয় বণিত হইয়াছে তাহা আয়তনে প্রায় মানৰাকৃতির তুল্য হইবে।
প্রাগুক্ত দুইটা প্রস্তর-নিৰ্ম্মিত নিকেতনের ভগ্নাবশেষ-মধ্যবৰ্ত্তী ক্ষুদ্র প্রান্তরের মধ্যে শিরোপরি-ছত্ৰবিশিষ্ট, পদ্মাসনে আসীন একটা বুদ্ধমূর্তি অবস্থিত। একটী প্রস্তর ফলক খোদিত করিয়৷ তদগাত্রে ইহাকে নিৰ্ম্মিত করা হইয়াছে। উক্ত মূর্তি আয়তনে জানু হইতে মস্তক পৰ্য্যন্ত এক হস্তের কিঞ্চিদধিক উচ্চ হইবে। ইহার পশ্চাৎদিকে অল্প দূরে প্রায় এক হস্ত পরিমিত উচ্চ একটা লিঙ্গমূর্তি এক গোলাকৃতি পীঠোপরি স্থাপিত আছে।
পল্লী-মধ্যবৰ্ত্তী এক সুবিস্তীর্ণ প্রান্তরের মধ্যে অতি সুদৃশ্ব চতুভূজবিশিষ্ট যে এক প্রস্তর-নিৰ্ম্মিত নারী বিশেষের প্রতিমূর্তি স্থাপিত আছে, উহ এই জনপদ-মধ্যে বিশেষ একটী দ্রষ্টব্য এবং প্রণিধানযোগ্য পদার্থ। এই মূৰ্ত্তির কারু-কৌশল পৰ্য্যবেক্ষণ করিয়া ইহা সহজেই উপলব্ধি হয় যে,

		 এই পাতা শেষ সম্পাদিত হয়েছে ১৫:০০টার সময়, ২৪ আগস্ট ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

